
ಸುಬ್ಹಾನಲ್ಲಾಹ್! ಖಂಡಿತವಾಗಿಯೂ ಸತ್ಯವಿಶ್ವಾಸಿಯು ಎಂದಿಗೂ
ಅಶುದ್ಧನಾಗುವುದಿಲ್ಲ

ಅಬೂ ಹುರೈರ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಪ್ರವಾದಿಯವರು (ಅವರ ಮೇಲೆ
ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಮದೀನಾದ ಒಂದು ದಾರಿಯಲ್ಲಿ ಅವರನ್ನು (ಅಬೂ ಹುರೈರರನ್ನು)

ಭೇಟಿಯಾದರು. ಆಗ ಅವರು (ಅಬೂ ಹುರೈರಾ) ಜುನುಬ್ (ದೊಡ್ಡ ಅಶುದ್ಧಿ) ಆಗಿದ್ದರು. ಅವರು (ಅಬೂ
ಹುರೈರ) ಮೆಲ್ಲನೆ ಅಲ್ಲಿಂದ ಸರಿದು ಹೋಗಿ ಸ್ನಾನ ಮಾಡಿದರು. ಪ್ರವಾದಿಯವರು (ಅವರ ಮೇಲೆ

ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಅವರನ್ನು ಹುಡುಕಿದರು. ಅವರು (ಅಬೂ ಹುರೈರಾ) ಬಂದಾಗ, ಅವರು
ಕೇಳಿದರು: "ಓ ಅಬೂ ಹುರೈರಾ, ನೀನು ಎಲ್ಲಿದ್ದೆ?". ಅವರು ಉತ್ತರಿಸಿದರು: "ಓ ಅಲ್ಲಾಹನ
ಸಂದೇಶವಾಹಕರೇ, ನೀವು ನನ್ನನ್ನು ಭೇಟಿಯಾದಾಗ ನಾನು ದೊಡ್ಡ ಅಶುದ್ಧಿಯಲ್ಲಿದ್ದೆ.

ಆದ್ದರಿಂದ ನಾನು ಸ್ನಾನ ಮಾಡುವವರೆಗೆ ನಿಮ್ಮೊಂದಿಗೆ ಕುಳಿತುಕೊಳ್ಳಲು ಇಷ್ಟಪಡಲಿಲ್ಲ". ಆಗ
ಅಲ್ಲಾಹನ ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಹೇಳಿದರು:
"ಸುಬ್ಹಾನಲ್ಲಾಹ್! ಖಂಡಿತವಾಗಿಯೂ ಸತ್ಯವಿಶ್ವಾಸಿಯು ಎಂದಿಗೂ ಅಶುದ್ಧನಾಗುವುದಿಲ್ಲ".

[صحيح] [متفق عليه]

ಪ್ರವಾದಿಯವರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಅಬೂ ಹುರೈರಾ (ಅಲ್ಲಾಹು ಅವರ ಬಗ್ಗೆ
ಸಂಪ್ರೀತನಾಗಲಿ)  ರನ್ನು  ಮದೀನಾದ  ಒಂದು  ರಸ್ತೆಯಲ್ಲಿ  ಭೇಟಿಯಾದರು.  ಆಗ  ಅಬೂ  ಹುರೈರಾ  ಜನಾಬತ್ನ
(ದೊಡ್ಡ  ಅಶುದ್ಧಿ)  ಸ್ಥಿತಿಯಲ್ಲಿದ್ದರು.  ಪ್ರವಾದಿಯವರ  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು
ಶಾಂತಿಯಿರಲಿ)  ಮೇಲಿನ  ಗೌರವದಿಂದಾಗಿ,  ಆ  ಸ್ಥಿತಿಯಲ್ಲಿ  ಅವರೊಂದಿಗೆ  ಕುಳಿತುಕೊಳ್ಳಲು  ಮತ್ತು
ಮಾತನಾಡಲು  ಅಬೂ  ಹುರೈರಾ  ಇಷ್ಟಪಡಲಿಲ್ಲ.  ಏಕೆಂದರೆ  ತಾನು  ಅಶುದ್ಧನಾಗಿದ್ದೇನೆ  ಎಂದು  ಅವರು
ಭಾವಿಸಿದ್ದರು. ಆದ್ದರಿಂದ ಅವರು ರಹಸ್ಯವಾಗಿ ಹೋಗಿ ಸ್ನಾನ ಮಾಡಿ, ನಂತರ ಹಿಂತಿರುಗಿ ಬಂದು ಕುಳಿತರು.
ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಅವರು  ಎಲ್ಲಿಗೆ  ಹೋಗಿದ್ದರೆಂದು
ಕೇಳಿದರು.  ಆಗ  ಅವರು  ತನ್ನ  ಸ್ಥಿತಿಯನ್ನು  ವಿವರಿಸಿದರು,  ಮತ್ತು  ತಾನು  ಜನಾಬತ್ನಿಂದ
ಅಶುದ್ಧನಾಗಿದ್ದರಿಂದ  ಅವರೊಂದಿಗೆ  ಕುಳಿತುಕೊಳ್ಳಲು  ಇಷ್ಟಪಡಲಿಲ್ಲವೆಂದು  ಹೇಳಿದರು.  ಆಗ
ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಆಶ್ಚರ್ಯಪಟ್ಟು  ಹೇಳಿದರು:
ಖಂಡಿತವಾಗಿಯೂ  ಸತ್ಯವಿಶ್ವಾಸಿಯು  ಪರಿಶುದ್ಧನಾಗಿರುತ್ತಾನೆ  ಮತ್ತು  ಅವನು  ಯಾವುದೇ  ಸ್ಥಿತಿಯಲ್ಲಿ  –
ಬದುಕಿದ್ದಾಗ  ಅಥವಾ  ಮರಣ  ಹೊಂದಿದಾಗ  –  ಅಶುದ್ಧನಾಗುವುದಿಲ್ಲ.

